
Հայցվոր` ՀՀ Քաղաքացի

Անուն Ազգանունից 
(Հասցե)
Պատասխանող` ՀՀ ԿԱ ՀՀ Ոստիկանության« 

Ճանապարհային ոստիկանություն» ծառայություն

0082, ք. Երևան Ադմիրալ Իսակովի պողոտա 9

Մեկ օրինակ` ՀՀ Ֆինանսների Նախարարություն

0010, ք.Երևան, Մելիք Ադամյան 1 

Մեկ օրինակ ` ՀՀ ԿԱ ՀՀ Ոստիկանության,
Ճանապարհային ոստիկանություն» ծառայություն

0082, ք. Երևան Ադմիրալ Իսակովի պողոտա 9

ՀԱՅՑԱԴԻՄՈՒՄ
ՀՀ ԿԱ ՀՀ Ոստիկանության «Ճանապարհային ոստիկանություն» վարչական տույժ նշանակելու մասին  XX.XX.XXXXթ-ի թիվ XXXXXXXXXX որոշումը անվավեր ճանաչելու (վերացնելու) պահանջի մասին

ՀՀ ԿԱ ՀՀ Ոստիկանության <<Ճանապարհային ոստիկանություն>> վարչական տույժ նշանակելու մասին տրված թիվ xxxxxxxxxx որոշմամբ xx.xx.xxxxթ-ի                     ՀՀ քաղաքացի Վրեժ Ղազարյանը ենթարկվել է վարչական տուգանքի 5 000 ՀՀ դրամի չափով ` համաձայն <<Վարչական իրավախախտումների վերաբերյալ>> ՀՀ օրենսգրքի 124-րդ հոդվածի 21-րդ մասի:

Համաձայն ՀՀ <<Վարչական իրավախախտումների վերաբերյալ>> ՀՀ օրենսգրքի 124-րդ հոդվածի 21-րդ մասի <<Տրանսպորտային միջոցների վարորդների կողմից կանգառի և (կամ) կայանման կանոնները խախտելը` առաջացնում է տուգանքի նշանակում` սահմանված նվազագույն աշխատավարձի հնգապատիկի չափով>>, որի համաձայն ՀՀ ԿԱ ՀՀ Ոստիկանության <<Ճանապարհային ոստիկանություն>> վարչական տույժ նշանակելու մասին xx.xx.xxxx-ի. կայացված թիվ xxxxxxxxxx որոշման ես ենթարկվել եմ վարչական պատասխանատվության 5 000  դրամի չափով:
Գտնում եմ, որ իմ նկատմամբ կայացված որոշումը անօրինական է, չի բխում գործող օրենսդրության պահանջներից հետևյալ պատճառաբանությամբ և հիմնավորմամբ`

1. xx.xx.xxxxթ-ի ինձ հասցեագրված որոշման մեջ հստակ չի երևում  այն հանգամանքը, որ իմ կողմից ՀՀ Կառավարության 2007թ.-ի 955-Ն որոշմամբ սահմանված ճանապարհային որ նշանի պահանջը չի կատարվել և չի կիռարվել <<Վարչական իրավախախտումների վերաբերյալ>> ՀՀ օրենսգրքի 124-րդ հոդվածի 39-րդ մասը  <<Սույն հոդվածի 21-րդ և 25-րդ մասերով (միայն կանգառ կատարելու մասով) նախատեսված վարչական իրավախախտումն ունի նվազ նշանակություն այն դեպքում, երբ կանգառը կատարվել է միայն ուղևորների նստելու կամ իջնելու նպատակով, չի գերազանցել մեկ րոպե ժամանակահատվածը, և դրա հետևանքով երթևեկության մյուս մասնակիցների համար խոչընդոտ կամ վթարային իրադրություն առաջացնելու ակնհայտ վտանգ չի ստեղծվել>>:
2.  ՀՀ ԿԱ ՀՀ Ոստիկանության <<Ճանապարհային ոստիկանություն>> վարչական տույժ նշանակելու մասին տրված թիվ xxxxxxxxxx որոշմամբ խախտվել են ՀՀ Սահմանադրության, Մարդու իրավունքների և հիմնարար ազատությունների մասին եվրոպական կոնվենցիայի, <<Վարչարարության և վարչական վարույթի մասին>> ՀՀ օրենքի և <<Վարչական իրավախախտումների վերաբերյալ>> ՀՀ օրենսգրքի ներքոնշյալ կետերը`
ա) <<Վարչարարության հիմունքների և վարչական վարույթի մասին>> ՀՀ օրենքի       4-րդ հոդվածի 1-ին կետի համաձայն վարչական մարմինները պարտավոր են հետևել օրենքների պահպանմանը:
բ) <<Վարչարարության հիմունքների և վարչական վարույթի մասին>> ՀՀ օրենքի 63-րդ հոդվածի 1-ին կետի /ա/ ենթակետի համաձայն անվավեր է առ ոչինչ չհանդիսացող այն ոչ իրավաչափ վարչական ակտը, որն ընդունվել է օրենքի խախտմամբ, այդ թվում օրենքի սխալ կիրառման կամ սխալ մեկնաբանման հետևանքով, իսկ ՀՀ Քաղաքացիական օրենսգրքի 15-րդ հոդվածի համաձայն օրենքին կամ իրավական ակտերին չհամապատասխանող և …. Իրավաբանական անձի քաղաքացիական իրավունքները ու օրենքով պաշտպանվող շահերը խախտող պետական … մարմնի ակտը դատարանով կարող է ճանաչվել անվավեր:
գ) <<Վարչական իրավախախտումների վերաբերյալ» ՀՀ օրենքի 267-րդ հոդվածի   1-ին պարբերության համաձայն` վարչական պատասխանատվության  ենթարկվող  անձն իրավունք ունի ծանոթանալու գործի նյութերին, բացատրություններ տալու, ապացույցներ ներկայացնելու, միջնորդություններ հարուցելու, գործի քննության ընթացքում օգտվելու փաստաբանի իրավաբանական օգնությունից, ելույթ ունենալու մայրենի լեզվով և օգտվելու թարգմանի ծառայություններից, եթե չի տիրապետում այն լեզվին, որով տարվում է վարույթը, գանգատարկելու գործով որոշումը>>:
դ) ՀՀ Սահամանդրության 18-րդ հոդվածի առաջին պարբերության համաձայն` յուրաքանչյուր ոք ունի իր իրավունքների և ազատությունների դատական, ինչպես նաև պետական այլ մարմինների առջև իրավական պաշտպանության արդյունավետ միջոցների իրավունք։
Նույն հոդվածի 2-րդ պարբերության համաձայն` յուրաքանչյուր ոք ունի իր իրավունքները և ազատություններն օրենքով չարգելված բոլոր միջոցներով պաշտպանելու իրավունք։

ե) Մարդու իրավունքների և հիմնարար ազատությունների մասին եվրոպական կոնվենցիայի 6-րդ և 13-րդ հոդվածները:
Ելնելով վերոգրյալից և ղեկավարվելով <<Վարչարարության հիմունքների և վարչական վարույթի մասին» ՀՀ օրենքի 4 հոդվածի 1-ին մասով, 63-րդ հոդվածի 1-ին մասի <<ա>> կետով, ՀՀ քաղաքացիական օրենսգրքի 15-րդ հոդվածով, / <<Վարչական իրավախախտումների վերաբերյալ>> ՀՀ օրենքի 267-րդ հոդվածի 1-ին պարբերության, ՀՀ Սահամանդրության 18-րդ հոդվածի առաջին պարբերության, Մարդու իրավունքների և հիմնարար ազատությունների մասին եվրոպական կոնվենցիայի 6-րդ և 13-րդ հոդվածներով`
Խնդրում եմ
Սույն հայցադիմումն ընդունել վարույթ և անվավեր ճանաչել/վերացնել/ ՀՀ ԿԱ ՀՀ Ոստիկանության <<Ճանապարհային ոստիկանություն>> վարչական տույժ նշանակելու մասին տրված թիվ xxxxxxxxxx որոշումն ամբողջությամբ:

Նշում ակտը վարչական կարգով բողոքարկելու մասին:

Սույն` xx.xx.xxxxթ-ի. կայացված թիվ xxxxxxxxxx որոշումը վարչական կարգով չի բողոքարկվել:

Հայցադիմումին կից ներկայացվում է նաև`
ա) Հայցվորի կողմից հայցադիմումի մեկ օրինակը ՀՀ Ֆինանսների նախարարություն ուղարկելու վերաբերյալ ապացույց`  փոստային անդորրագիր             1  (մեկ) թերթ:

բ) Հայցադիմումի մեկ օրինակը ՀՀ Ոստիկանության <<Ճանապարհային ոստիկանություն>> ուղարկելու վերաբերյալ ապացույց` փոստային անդորրագիր         1 (մեկ) թերթ:
գ) ՀՀ ԿԱ ՀՀ Ոստիկանության <<Ճանապարհային ոստիկանություն>> վարչական տույժ նշանակելու մասին տրված թիվ xxxxxxxxxx որոշման լուսապատճեն` առդիր        1 (մեկ) թերթ:

Հարգանքով`
ՀՀ Քաղաքացի
     _                     

ԱՆՈՒՆ ԱԶԳԱՆՈՒՆ
              

           (ստորագրություն)          


